
 

 

 

 

 

Da la suprastanza cumünela 

 

Tscherna chanzlist ad interim 

Fin cha’l nouv chanzlist Gian Andri Barblan cumainza sieu impieghi ils 1. meg 2017 tar la 

vschinauncha S-chanf s’ho l’anteriur chanzlist e contabel Patrice Mayer miss a dispusiziun 

scu chanzlist ad interim. Per garantir üna buna surdeda da la carica decida la suprastanza 

unanimamaing d’ingascher ad el fin ils 30 gün 2017. 

Annulaziun d’incumbenzas, permiss ed ordinaziuns a buocha 

Per survgnir üna survista sur da tuot las incumbenzas, permiss ed ordinaziuns a buocha 

decida la suprastanza d’annuler tuot quels affers. Pertuchos vegnan giavüschos da 

suottametter üna dumanda in scrit a la suprastanza cumünela. 

Proget rait da fibra, credit fr. 836’000.00 

Zieva cha la radunanza cumünela dals 30.8.2016 ho delibero ün credit per realiser la 

planisaziun d’üna rait da fibra optica a S-chanf tres la cumünaunza d’interess Mia Engiadina 

es uossa avauntmaun l’offerta per realiser tela. L’import s’amunta a fr. 835’175.00 ed es 

gnieu resguardo i’l preventiv da l’an 2017. As basand sün l’artichel 33 da la constituziun 

cumünela ho quist credit da gnir suottamiss üna seguonda vouta a la radunanza per la 

deliberaziun. La suprastanza cumünela decida unanimamaing da suottametter la dumanda 

da credit a la prosma radunanza cumünela. 

Futur dal büro da turissem a partir dals 1.1.2018 

A partir dals 1.1.2018 haun las vschinaunchas l’incumbenza da mner ils büros d’infurmaziun 

e na pü la ESTM SA. A la vschinauncha S-chanf staun avaunt maun trais variantas: da 

schoglier il büro da turissem, fer svess u surder l’incumbenza a la ESTM SA. Tuot las soluziuns 

füssan validas per 4 ans. Zieva cuorta discussiun decida la suprastanza cumünela per la 

varianta da mner svessa il büro da turissem. Tar l’administraziun e’l persunel nu dess que 

üngüns müdamaints siand cha gia uossa vain il büro da turissem mno tres la vschinauncha e 

la ESTM SA peja üna remuneraziun per la lavur e las localiteds. 

 

 



Dumandas da Fabrica 

La suprastanza ho concess seguaints permiss da fabrica: 

- Kapetanovic Eva e Daniel, renover chesa d’abiter, parcella nr. 457, Cinuos-chel 

- ARO, eriger nouva ARA regiunela, parcella nr. 840, Furnatsch 

 

S-chanf, 13.01.2017 La suprastanza cumünela 

